ბატონო აკაკი,
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტორომ განიხილა თქვენი №2741/4-13/19  (13.03.2019წ.) წერილი, რომელიც ეხება ბავშვთა დაცვისა და სოციალური მუშაობის სისტემის პრობლემებთან დაკავშირებით ჯანმრთელობის დაცვისა და სოციალურ საკითხთა კომიტეტის მიერ შემუშავებული რეკომენდაციების შესრულების შესახებ ინფორმაციის წარდგენის საკითხს. აღნიშნულთან დაკავშირებით, გაცნობებთ, შემდეგს: 
1. 2019 წლის  1 იანვრიდან სსიპ-სოციალური მომსახურების სააგენტოს საშტატო ნუსხით გათვალისწინებული სოციალური მუშაკების რაოდენობა გაიზარდა 30 სოციალური მუშაკის საშტატო ერთეულით. 
2019 წლის 13 მაისიდან, სააგენტოს საშტატო ნუსხაში განხორციელებული ცვლილებების შედეგად, ფსიქოლოგების არსებულ რაოდენობას დაემატა ფსიქოლოგის სამი საშტატო ერთეული  (გლდანი–ნაძალადევის სერვის ცენტრი, აჭარის ა/რ ფილიალი, იმერეთის სოციალური მომსახურების სამხარეო ცენტრი). არსებული ცვლილებების გათვალისწინებით, დღეის მდგომარეობით, სააგენტოს საშტატო ნუსხით დამტკიცებულია ფსიქოლოგის  14, უფროსი სოციალური მუშაკის 21 და სოციალური მუშაკის 250 საშტატო ერთეული. გარდა ზემოაღნიშნულისა, საქართველოს მთავრობის 2019 წლის 4 აპრილის №7 ოქმის შესაბამისად, დაემატა 20 შრომითი ხელშეკრულებით დასაქმებული პირი  (სოციალური მუშაკი) საპროცესო წარმომადგენლობისა და რეინტეგრაციის პროცედურების განხორციელების მიზნით. 
2. სსიპ-სოციალური მომსახურების სააგენტოს სამხარეო ცენტრებსა და რაიონულ განყოფილებებში, დამოუკიდებელი კონფიდენციალური გასაუბრების ოთახების მოსაწყობად სამუშაოები უნდა განხორციელდეს  სულ 29 რაიონულ განყოფილებაში. აღნიშნულის უზრუნველსაყოფად, განხორციელებული სატენდერო პროცედურების შედეგად, სახელმწიფო შესყიდვის ხელშეკრულებები სარემონტო სამუშაოების შესყიდვაზე გაფორმებულია 21  ობიექტზე, ხოლო ხუთ ობიექტზე მიმდინარეობს ხელშეკრულების გაფორმების პროცესი. სამი რაიონული განყოფილების სარემონტო სამუშაოების შესყიდვის მიზნით, უახლოეს მომავალში გამოვლინდება მიმწოდებელი ორგანიზაცია (აღნიშნული რაიონების მოწყობისათვის გამოცხადებული ტენდერი ორჯერ ჩაიშალა). 10  რაიონულ განყოფილებაში სამუშაოები უკვე დასრულებულია ხოლო 15  რაიონულ განყოფილებაში ეტაპობრივად მიმდინარეობს სამუშაოები. ამასთან, სააგენტოს 39  რაიონულ განყოფილებაში დამონტაჟდა საგანგაშო დაცვის ღილაკები (სოციალური მუშაკების მოთხოვნით). ვინაიდან, ადიგენის, ქარელის, ჩხოროწყუსა და წალენჯიხის რაიონებში არსებულ ოფისებში, ფართის სიმცირის გამო, შეუძლებელია დამოუკიდებელი ოთახების მოწყობა, სააგენტოს მიერ ადგილობრივ მუნიციპალიტეტებთან გაიგზავნა შესაბამისი წერილები და მიმდინარეობს ინტენსიური მოლაპარაკებები დამატებითი ფართების გამოყოფის თაობაზე. ამ  ეტაპზე, ფართი გადმოგვეცა მხოლოდ ქარელის რაიონული განყოფილებისთვის, სადაც დაიწყება შესაბამისი (პროექტირების) სამუშაოების წარმოების პროცესი.
3. [bookmark: _GoBack]სსიპ-სოციალური მომსახურების სააგენტოს სოციალური მუშაკების ავტოსატრანსპორტო საშუალებებით მომსახურების უზრუნველყოფის მიზნით, თბილისის ხუთივე რაიონში მიმაგრებულია თითო-თითო ავტომანქანა, ხოლო რეგიონებში განაწილებულია 12  ერთეული ავტოსატრანსპორტო საშუალება. ნებისმიერი სხვა საჭიროების შემთხვევაში, დღე-ღამის განმავლობაში, ყველა ქალაქსა და რაიონში მომსახურება ხდება სააგენტოს სარგებლობაში არსებული  მორიგე ავტოსატრანსპორტო საშუალებებით. უახლოეს მომავალში, სააგენტოსათვის იგეგმება კიდევ შვიდი ავტომობილის გადმოცემა, რომელიც სრულად გადანაწილდება რაიონულ განყოფილებებზე, ხოლო სოციალური მუშაკების ხელფასების ზრდა იგეგმება "სოციალური მუშაობის შესახებ" საქართველოს კანონის სამოქმედო გეგმის შესაბამისად.
პატივისცემით, 

